
DA CLAUDIO LARDI
CUSSEGLIER GUVERNATIV 

Avant ch’jau hai dastgà surpi-
gliar l’uffizi da cusseglier gu-

vernativ e pia er la responsabladad
per la protecziun da las auas e da
l’ambient, hai jau patratgà relativa-
main pauc davart l’aua. L’aua era
simplamain qua, culava da tuttas
uras or da la spina, era netta, pude-
van ins baiver. 

Il dretg da posseder aua, gea aua
avunda, sa chapescha per nus da

sasez. 

Per 1.4 milliardas persunas è il
cumbat per l’aua quotidiana

gia oz in cumbat per surviver. E
per las duas milliardas persunas
che vegnan tiers fin l’onn 2020
medemamain. 

L’aua è bain l’element il pli fre-
quent da nossa terra, ma l’aua

en la dretga qualitad (da baiver) ed
al dretg lieu daventa pli e pli rara e
daventa in product nunpajabel. 

Il chantun Grischun è bain ina da
las chombras d’aua da las pli

impurtantas en il center da noss
continent. L’aua cula tant cun il
Rain en la Mar dal nord, cun l’En
en la Mar naira e cun la Maira e la
Moesa en la Mar mediterrana.
Schebain che nus possedain aua
avunda, merita l’aua er tar nus in-
’attenziun speziala. Nus tuts che
ans occupain da l’aua savain ch’er
noss’aua è smanatschada. Vulain
ans regurdar: 

Las consequenzas spertas e dra-
maticas d’incendis da guaud –

patratgain als eveniments en la Val
Mesauc e la Val Puschlav da l’avrigl
1997 –, sche l’aua en furma da
plievgia vegn a mancar per in
tschert temp.

Las cleras reducziuns da la quan-
titad e qualitad da l’aua da

funs.

La cumbinaziun delicata tranter
la productivitad da las serene-

ras, il diever da l’aua da funs e da
l’aua restanta en vista a la qualitad
da l’aua dals lais e flums. 

En il Grischun han ins investì
fin oz bundant 1.5 milliardas

francs en il provediment d’aua. Gia
ils indrizs subvenziunads dal chan-
tun muntan ad ina summa da 300
milliuns francs. Quests indrizs han
il chantun e la confederaziun su-
stegnì cun contribuziuns da 100
milliuns francs. Ins ha calculà che
nus stuain impunder annualmain
60 milliuns per renovar quests in-
drizs e per als manar a moda ch’els
mantegnan la substanza. Faschain

nus quai? Studis mussan che 50
pertschient da l’aua da baiver e da
diever van a perder en conducts
che perdan. 

Ils onns passads avain nus prendì
las pli differentas mesiras per

mantegnair la qualitad da l’aua. A
chaschun dal di mundial da l’aua
ils 22 da mars 2001 vegnan mu-
nids ils bigls che sburflan aua da
baiver cun l’inscripziun “aua da
baiver è sanadad”. Per mantegnair
quest stadi er en il futur stuain nus
avair quità surtut da l’aua da funs.
Da quella retiran las funtaunas ed
ils bigls lur aua da baiver.

Ima para er impurtant ch’ils custs
effectivs dal consum d’aua veg-

nian mess a quint. L’aua vegn
quintada anc savens sut sia valur,
q. v. d. memia bunmartgada. In
pretsch gist po gidar a promover e
duvrar tecnologias che spargnan
l’aua. 

Per finir han ins pudì crear in
instrument efficazi cun la le-

scha chantunala davart la protec-
ziun da las auas, acceptada dal pie-
vel grischun l’onn 1997, per ap-
plitgar ina protecziun effizienta da
las auas en il chantun Grischun.
Jau sun engraziaivel al pievel. Anc
quest onn vulessan nus dar in
schumellin a questa lescha cun la
nova lescha chantunala davart la
protecziun da l’ambient. La pro-
tecziun da las auas e la protecziun
da l’ambient dumondan ina l’autra
ed èn indispensablas per manteg-
nair la natira e l’ambient. Gia oz
engraziel jau a las Grischunas ed
als Grischuns er per lur sustegn da
quest project. 

■ TRIBUNA POLITICA

Patratgs davart 
il di mundial da l’aua

Suzanne von Blumen-
thal, d’examinar, sch’igl exista in ba-
segn en Grischun per il nov tracta-
ment.

Acceptà il concept
Causa ch’ils experts han savì mussar
che quel basegn exista er en noss chan-

tun als ha incaricà il departement re-
spunsabel da stgaffir in concept adattà
pel Grischun e per ils districts sangal-

lais Sargans e Werdenberg. Als 15 da
favrer 2000 ha acceptà la regenza gri-
schuna quest concept da la clinica Be-
verin. «Dapi fanadur 2000 vegn ap-
plitgà cun success il nov tractament
per 30 paziaints en l’ambulatori
Neumühle a Cuira», ha declerà
cuss.guv. Peter Aliesch mesemna en oc-
casiun da la conferenza da pressa che
ha gì lieu en il stabiliment chantunal
da Realta. 

La direcziun da quel aveva signalisà
tenor el gia dal 1999 sia intenziun da
s’affiliar al project per il nov tracta-
ment. «Als 23 da schaner da quest onn
han ins cumenzà qua cun il TrSuHe, a
l’entschatta cun trais, uss cun diesch
pazients.» Sco ch’el ha ditg bene-
ventescha e promova la regenza que-
stas mesiras. Suenter dus mais han ins
vulì analisar las emprimas experien-
tschas ch’ins ha fatg cun il nov tracta-
ment.

«Meglieras schanzas 
per ina resocialisaziun 

Sco basa per la lavur cun toxicomans
serva al stabiliment chantunal da Re-
alta tenor las infurmaziuns dal direc-

tur Hans-Jürg Patzen l’art. 37 dal cu-
desch penal: «L’execuziun da la paina
da chasaforz e da praschun duai avair
in effect educativ sin il praschunier ed
al preparar per il return en la vita ci-
vila.» 

La finamira dal TrSuHe è sco ch’i
ha ditg von Blumenthal da stabilisar
ils cussedents dependents da drogas
durant il temp d’arrest tant corporal-
sco er psichicamain, «per ch’els sajan
preparads pli bain per il mument
ch’els vegnan relaschads.» Ch’ins pos-
sia constatar quests meglieraments su-
enter las emprimas otg emnas, ha ma-
negià Walter Beeli dal servetsch social
da Realta: «Er sch’igl è passà anc pauc
temp pon ins gia dir che tendenzial-
main vai meglier als singuls partici-
pants dal TrSuHe: els èn psichicamain
pli stabils, pli ferm preschents a la la-
vur e pli darar amalads.» Ch’els sajan
conscients ch’il tractament saja per ils
pazients mo in emprim pass per sa de-
liberar da la dependenza da drogas, ha
ditg Eduard Caprez, manader dal ser-
vetsch social e vicedirectur, «ma uschia
als pudain nus gidar a smetter da met-
ter en privel lur sanadad.» 

Tenor Hans-Jürg Patzen, Suzanne von Blumenthal e Peter Aliesch  (da san.) gida il nov
tractament als toxicomans a sa deliberar da las drogas.

